
Scorching temperatures are coming

Meteorological dept: Prepare for extremely hot weather in the next few months

ISU CADBURY: RAMAI PENGGUNA MASIH KELIRU - PPIM

KUALA LUMPUR, 10 Jun (Bernama) -- Persatuan Pengguna Islam Malaysia (PPIM)
berkata masih ramai pengguna Islam yang ragu-ragu dengan status halal coklat
keluaran Cadbury Malaysia susulan percanggahan keputusan analisis antara
Jabatan Kemajuan Islam Malaysia (Jakim) dan Kementerian Kesihatan.

Ketua Aktivisnya Datuk Nadzim Johan berkata sehubungan itu PPIM menasihati
pengguna agar menunggu hasil siasatan polis berhubung isu tersebut.

"Kita telah membuat laporan polis pada selasa lepas untuk mengetahui bagaimana
terdapat DNA babi dalam sampel Kementerian Kesihatan Malaysia, biar polis yang
membuat siasatan mengenai isu ini. Mungkin ada juga unsur-unsur sabotaj atau
bantahan," katanya kepada Bernama di sini, hari ini.

Katanya seperti umat Islam yang lain PPIM juga mahu satu kenyataan yang kukuh
berhubung status halal dua produk coklat Cadbury terbabit.

Kementerian Kesihatan sebelum ini mengeluarkan kenyataan mengesahkan dua
produk coklat Cadbury mengandungi DNA babi, sekalipun berstatus sijil halal yang
dikeluarkan oleh Jakim.

Bagaimanapun, analisis makmal Jabatan Kimia yang dilaksanakan oleh Jakim
kemudian mengesahkan kedua-dua produk yang dimaksudkan itu tidak
mengandungi DNA babi.

